MOCIÓN QUE PRESENTA O BNG, A RESPETO DA RECUPERACIÓN
DUNHA PARTE DO NOSO PATRIMONIO ETNOGRÁFICO: OS MUÍÑOS

DE AUGA.

EXPOSICIÓN DE MOTIVOS:
Déronse pasos para a recuperación de facetas cáseque esquecidas da nosa historia local: a salgazón, a conserva, as artes do mar... mesmamente a recuperación de lugares paisaxísticos de innegábeles valores naturais.

Achegármonos de xeito tanxibel ao pasado, nun labor de recuperación da memoria e da historia colectiva como povo, é unha forma de enfiar novos derroteiros cara ao futuro con folgos de ilusión e de esperanza.

Recuperando o noso patrimonio, estaremos -ademais da nosa obriga ética- facendo un exercicio de dignidade a respeto da herdanza colectiva, ciega herdanza colectiva que nos deixaron os nosos devanceiros.

Cómpre pois encetar unha nova fase nese todo, o de pór nas mans do povo o que nunca deixou de ser deles, do seu xeito de vida, da súa realidade social máis cotián, esa auténtica obra viva, esa harmónica despensa de vida para a colectividade: os muiños, parte importantísima do noso patrimonio cultural.

Noutros concellos do País xa nos levan vantaxe, perto e lonxe os muiños de auga forman parte indísolubre da súa xeografia local, do valor do seu entorno, da súa forma de ser, do seu hábitat... en resume do seu benestar social. É hora de pór mans á obra.

Somos conscientes do que historicamente elo significa, mais tamén do que verdadeiramente pode significar na intencionalidade de atracción turística, nun povo que como o noso tantos presentes ofrece, pero tamén que tantos máis tén por ofrecer. Preservando e recuperando o que temos, facemos invitación sinxela do seu disfroite para a nosa cidadanía, mais tamén damos pé a unha invitación compartida cos demais, pois ninguen pode pór en dúbida a nosa fonda hospitalidade.

De ai que o grupo municipal do BNG, inste á Corporación Municipal a adopción do seguinte

ACORDO plenario:

1°).- Se non existe -ou se esta é defectuosa-, unha catalogación real de todos os muiños existentes na nosa vila, cómpre que se faga ou se reactualice, donde se recollan. todas aquelas características técnicas de interese, localización topográfica e propietarios actuais.

2°).- Que de xeito urxente, se comecen as xestións perante todas aquelas Admóns. Públicas competentes, para que mediante os correspondientes acordos cos propietarios dos muiños se recuperen estes -mediante programas de actuacións específicas- e se poñan a disposición para o seu uso e disfroite público
Ogrobe, a 7 de abril de 2004

Asdo.: Xesús Mª González Domínguez

Voceiro municipal suplente

